
Darllenwch y wybodaeth yma i’ch helpu i benderfynu ynghylch mynychu eich apwyntiad clinic ar ôl sgrinio’ch bron.

Oherwydd pandemig Coronafeirws, cafodd sgrinio’r fron ei atal dros dro. Mae bellach yn ddiogel dechrau asesu unwaith eto. 

Rydym yn gwneud popeth o fewn ein gallu i’ch diogelu chi a’n staff rhag Coronafeirws.  Mae’r mesurau canlynol wedi cael eu rhoi ar waith: 
· Bydd clinigau yn dilyn canllawiau rheoli heintio ac ataliaeth.  Mae hyn yn golygu y byddwn yn glanhau pob ardal a’r holl offer mewn clinigau.
· Bydd ein staff yn defnyddio Cyfarpar Diogelu Personol (PPE) yn ystod  eich apwyntiad am fod angen iddynt fod yn agos atoch chi (o fewn 2 fetr).

· Bydd pawb yn dilyn rheolau presennol cadw pellter cymdeithasol, lle y bo’n bosibl. 

· Bydd hylif diheintio dwylo ar gael ym mhob clinig.













I atal lledaenu Coronafeirws, peidiwch â mynychu:
· Os ydych yn credu eich bod wedi cael symptomau Coronafeirws [yn y 7 diwrnod diwethaf] 
· Os oes aelod o’ch cartref wedi profi symptomau Coronafeirws yn y 14 diwrnod diwethaf 
· Os ydych wedi bod mewn cysylltiad agos â pherson â Coronafeirws
 
Symptomau Coronafeirws yw: 
· tymheredd uchel 
· peswch newydd parhaus neu 
· colli’r gallu i aroglu neu flasu 

Cysylltwch â ni i aildrefnu eich apwyntiad. I ganfod mwy am symptomau Coronafeirws, ewch i:  https://gov.wales/self-isolation-stay-home-guidance-households-possible-coronavirus 

Beth fydd yn wahanol pan fyddaf yn mynd i fy apwyntiad?
I gadw pawb yn ddiogel rydym wedi gwneud y newidiadau canlynol:
· Rydym yn gofyn i chi fynychu ar amser eich apwyntiad.  Efallai na fyddwn yn gallu eich gweld os byddwch yn cyrraedd yn rhy gynnar, neu’n rhy hwyr
· Defnyddiwch yr hylif diheintio dwylo sydd ar gael wrth fynd i mewn i’r adeilad
· Bydd y staff yn y dderbynfa yn siarad â chi trwy sgrîn blastig sefydlog
· Bydd staff clinigol yn gwisgo PPE yn cynnwys gorchudd wyneb ac efallai y byddant yn gofyn i chi wisgo un hefyd 
· Dewch â bag addas gyda chi i gadw eich eiddo personol i gyd
· Efallai y byddwch eisiau dod â diod gyda chi, am na fydd y peiriannau gwerthu yn weithredol
· Bydd toiledau ar gael
· Cadwch at y rheol o gadw pellter cymdeithasol rhwng pobl mewn mannau cyhoeddus ac yn ein hadeiladau bob amser
· Bydd llai o bobl yn yr ardaloedd aros

Gall rhywun ddod gyda fi i’r apwyntiad?
Dewch i’ch apwyntiad ar eich pen eich hun.    Os ydych chi’n teithio gyda rhywun i’ch apwyntiad ni fyddant yn gallu mynd i mewn i’r adeilad, nac aros ynddo.Os oes angen cymorth arnoch, neu gyfieithydd neu os oes gennych ofalwr, cysylltwch â ni cyn dyddiad eich apwyntiad i drafod hyn.

Rwyf wedi cael cyngor i warchod/hunanynysu.  A ddylwn fynd i fy apwyntiad?
Os ydych yn gwarchod ac wedi cael gwahoddiad i gael eich sgrinio, ffoniwch y rhif ar eich llythyr.  Gallwn drafod yr hyn yr ydym yn ei wneud i’ch cadw’n ddiogel, a’r opsiynau sydd gennych.  Efallai y byddwch eisiau trafod eich apwyntiad sgrinio gyda’r gweithiwr iechyd proffesiynol sydd fel arfer yn darparu eich gofal.  Gall fod yn nyrs arbenigol neu’n feddyg.

Os ydych wedi cael cyngor i hunanynysu am eich bod wedi bod mewn cysylltiad â pherson a Coronafeirws, mae’n rhaid i chi aros gartref a pheidio mynychu’r apwyntiad sgrinio.  Cysylltwch â ni i aildrefnu eich apwyntiad.

Bydd angen i mi fynd i’r apwyntiad ar drafnidiaeth gyhoeddus.  A oes hawl gwneud hyn?
Gallwch ddefnyddio trafnidiaeth gyhoeddus i deithio i’ch apwyntiad.  I gael y canllawiau diweddaraf ynghylch sut i deithio’n ddiogel, ewch i wefan Traveline Cymru www.traveline.cymru.  Os oes angen i chi newid amser eich apwyntiad, neu ohirio eich apwyntiad, rhowch wybod i ni. 

Beth os wyf yn anhwylus ar ddiwrnod fy apwyntiad?
Os ydych yn credu bod gennych symptomau Coronafeirws, mae’n rhaid i chi aros gartref a pheidio mynychu’r apwyntiad sgrinio.  Cysylltwch â ni i aildrefnu eich apwyntiad.


Mae sgrinio yn achub bywydau.  Rhowch wybod i ni os ydych wedi penderfynu peidio mynychu er mwyn i ni allu cynnig eich apwyntiad i rywun arall.  

